
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara: 

 
 
Naalakkersuisunut apeqqut suiaaqatigiit katittarnerat pillugu:  
 
 
1. Suiaaqatigiit katissinnaanerat pillugu aalajangiiffigisassatut siunnersuut  massakkut Inatsisartut 
Upernaakkut ataatsimiinneranni ullormut oqaluuserisassanit Naalakkersuisut peersimammassuk suna 
pissutaava? 
(Inatsisartunut ilaasortaq Michael Rosing, Demokraatit) 
 
Tunngavilersuut: 
Demokraatini ukiorpassuarni sulissutigaarput suiaaqatigiit suiaaqatigiinngisaminnillu atoqateqartartut 
assigiimik pisinnaatitaaffeqarnissaat. Taamaattumik nuannaarsimaqaagut 2010 Ukiakkut ataatsimiinnermi 
Inatsisartut tamarmiullutik aalajangermata, suiaaqatigiit katissinnaanngornissaannut siunnersuuterput 
ilalerniarlugu.  
 
Tamatuma kingorna Danmarkimi inatsit allanngortinneqarnikuuvoq, suiaaqatigiit katinnissaat 
ajornarunnaarsillugu, uanilu Inatsisartut Upernaakkut ataatsimiinneranni Demokraatini 
qilanaarisimagaluarparput siunnersuutip Inatsisartuni akuerivinneqarnissaa, danskit inatsisaat aamma 
Nunatsinni atortussanngortillugu.  
 
Naalakkersuisut Siulittaasuata aamma tusagassiortunit katersortitsinermi ulloq 11. februar siunnersuut 
pingaartillugu eqqartorpaa nassuiaallunilu Naalakkersuisut siunnersuuteqartut massakkut Upernaakkut 
ataatsimiinnissamut.  
 
Tamanna tunngavigalugu Demokraatini eqqumiigaarput, ullormut oqaluuserisassanut siunnersuut 
ilaanngimmat taamaattumik neriuppugut una apeqquterput aqqutigalugu Naalakkersuisunit 
nassuiaanneqarsinnaajumaarluta.  
 
Apeqqut akeqquneqarpoq ullut suliffiit naliginnaat qulit iluanni. 
 


